
28 Februarie 2025                                                                Uitgawe: 7/1/2025 

 

 

 

Ek kan nie glo ons staan reeds aan die einde van Februarie nie. Dit kwartaal vlieg nou werklik 
vinnig. 

Dit is lekker om ons Tjokkie-leerders oral te sien deelneem waar hul trots die skool 
verteenwoordig. Afgesien van die afgelope week se krieketwedstryde en mini-gala, neem 

daar ook heelwat van ons atlete vandag deel aan die Suid-Vrystaat Atletiek Kampioenskappe.  

Môre hou die Voortrekkers hul gesinsdag met ’n heerlike hengelkompetisie. Dit is ’n eerste vir 

die Voories en die belangstelling het ons verwagtinge oortref. Ons vertrou dat almal dit 
sommer baie gaan geniet. 

Volgende week skop die winterseisoen af met die rugby B-span reeks asook rugby aandreeks 
by Willem Postma. Eerskomende naweek is dit die Vrystaat Atletiekbyeenkoms hier in 

Bloemfontein en rugbywedstryde wat in Welkom plaasvind. Baie sterkte aan ons swemmers 

wat ook hul seisoen afsluit met hul laaste gala wat Vrydag in Trompsburg plaasvind. 

Vroeë sluiting 

As gevolg van al bg. aktiwiteite en die netbalafrigters se jaarlikse reëlbespreking wat alles 
volgende Vrydag en Saterdag plaasvind, is daar heelwat personeel wat die leerders moet 

vergesel en nie by die skool gaan wees nie. Dit het my genoodsaak om die skool op Vrydag, 

7 Maart reeds om 12:00 te laat verdaag. 

Vrydag, 7 Maart is ook wêreld-biddag vir vroue. Ons gaan dus ook in die skoolprogram  
geleentheid skep vir ons dogters om hieraan deel te neem. 

Akademie: 

Akademie is Tjokkies se kernbesigheid en die leerders moet asb. seker maak dat elkeen die 

toetswerk per vak ontvang het. Hierdie afbakening is vandag aan ons Gr. 4-7 leerders 

beskikbaar gestel. Die toetsweek skop op 12 Maart af. Die kinders het dus genoeg tyd om 

hiervoor voor te berei. Indien u enige navrae het rakende die toetswerk, kontak gerus u kind 
se vakonderwyser. 

 

 UIT DIE KANTOOR 

 BELANGRIKE DATUMS 

28 Febr.:  Suid-Vrystaat Atletiekbyeenkoms 

   Skaakuitspele 

   Grey Tennistoernooi 

   Laaities en Ladiesdag 

1 Mrt.:  Voortrekker Gesinsdag 

4 Mrt.:  o/11 Rugby B-span reeks (Tjokkies) 

   OMS Sekondêr Opedag (Gr. 7’s) 

5 Mrt.:  o/13 Rugby B-span reeks (Tjokkies) 

   Hoërskool Fichardtpark Opedag (Gr. 7’s) 

Departement Gesondheid besoek Gr. 5-leerders 
(Immunisasie) 

6 Mrt.:  Rugby: Willem Postma Aandreeks 

   o/11 Krieketliga 

7 Mrt.:  Rugby: Naudeville Rugbydag 

   Trompsburg-gala 

   Wêreld-biddag vir vroue 

 

“kos wat jou ma sal trots maak” 
 

Die skool wil elke ouer en leerder bedank wat die “Copper Clover-aand” kom ondersteun het. 

Soos verlede jaar by McDonalds, was die opkoms weer uitstekend en het julle weer gesorg vir 

‘n rekordaand. Hul personeel was bietjie oorweldig met al die mense. Dankie vir jul geduld 

met die wag vir die bestellings. Dit was egter vir ‘n goeie doel en dit het verseker dat die 

skool ‘n goeie wins kon maak wat aangewend sal word vir ons barmhartigheidsfonds. Hierdie 

aand het weereens bewys dat die Tjokkie-hartklop sterk en ritmies is.  Vir ‘n skool-familie, 

DIE TJOKKIE-FAMILIE, van hierdie formaat sal jy ver moet soek!   

 
Dankie ook aan Copper Clover, een van ons borge, vir hierdie fondsinsamelingsgeleentheid.  
 

 ANDER 

 VERJAARSDAE 

1 Mrt.: Mev. Beaulah du Plessis (Admin) 

5 Mrt.: Mnr. Ruan Strydom (Gr. 5) 

 SNUFFELS 

